
MAKTABGACHA TAʼLIMIGA RIVOJLANISHIDA JISMONIY YOKI  

RUHIY BUZILISHLARI BOʼLGAN BOLALARNI QAMRAB OLISH  

 

BE A PHYSICAL OR MENTAL DISORDERS IN THE DEVELOPMENT 

OF PRESCHOOL EDUCATION 

 

БЫТЬ ФИЗИЧЕСКИМ ИЛИ ПСИХИЧЕСКИМ НАРУШЕНИЕМ В 

РАЗВИТИИ ДОШКОЛЬНОГО ОБРАЗОВАНИЯ 

 

Annotasiya Mazkur maqolada rivojlanishida jismoniy yoki ruhiy buzilishlari 

boʼlgan bolalarni maktabgacha taʼlimga qamrab olish koʼlamini oshirish, davlat 

ixtisoslashtirilgan maktabgacha taʼlim tashkilotlarining maqsad va vazifalari ochib 

berilgan.  

Annotation This article outlines the goals and objectives of public specialized pre-

school education institutions to increase the coverage of children with physical or 

mental disabilities in preschool education. 

Аннотация В данной статье обозначены цели и задачи государственных 

специализированных дошкольных образовательных учреждений по 

увеличению охвата детей с ограниченными физическими или умственными 

возможностями дошкольным образованием. 

KIRISH  

Bola dunyoga kelar ekan, oʼsib – ulg’ayishga, taʼlim – tarbiya olishga, 

kelajakda biror kasb egasi boʼlishga, Vatan ravnaqi yoʼlida fidokorona xizmat 

qilishga haqlidir. Ana shunday vazifalarni amalga oshirishda maktabgacha taʼlim 

tashkilotlarining oʼrni beqiyosdir. Maʼlumki, maktabgacha taʼlim uzluksiz taʼlim 

tizimining boshlangʼich boʼgʼini boʼlib, bolaning barkamol, sogʼlom va mustaqil 

fikrini shakllantirish, qobiliyatlarini roʼyobga chiqarish, ularni intellektual, 

maʼnaviy-axloqiy, yetuk, estetik va jismoniy jihatdan rivojlantirishga, bilim 

olishga hamda bolalarni umumiy oʼrta taʼlimga tayyorlash kabi maqsadlar yoʼlida 

ish olib boradi.  

Jamiyatning hozirgi vaqtda eng muhim vazifalarilaridan biri - bu oʼsib 

kelayotgan yosh avlodni ruhiy salomatligini saqlash va mustahkamlash, ularning 

hayotga moslashish qobiliyatini oshirishdan iborat. Ana shularni inobatga olib 

rivojlanishida jismoniy yoki ruhiy buzilishlari boʼlgan bolalarni maktabgacha 

taʼlimga qamrab olish koʼlamini oshirish ustuvor vazifalardan biridir. Oʼzbekiston 

Respublikasi Prezidenti Shavkat Mirziyoyev tomonidan 2020 yil 13 oktabrdagi 

PQ-4860-son «Alohida taʼlim ehtiyojlari boʼlgan bolalarga taʼlim-tarbiya berish 

tizimini yanada takomillashtirish chora-tadbirlari toʼgʼrisida»gi Qarori, 

Oʼzbekiston Respublikasi Vazirlar Mahkamasining 2019 yil 13 maydagi 391-son 

“Maktabgacha taʼlim tashkilotlari faoliyatini yanada takomillashtirish chora-

tadbirlari toʼgʼrisida”gi Qarori, Vazirlar Mahkamasi tomonidan 2021 yil 12 

oktabrdagi 638-son «Alohida taʼlim ehtiyojlari boʼlgan bolalarga taʼlim berishga 

oid normativ-huquqiy hujjatlarni tasdiqlash toʼgʼrisida»gi Qarorlari ayni kunda 

izchillik bilan hayotga tadbiq etilib kelinayotganligi bunga yaqqol misol boʼla 

oladi.   

MUHOKAMA VA NATIJALAR 

Rivojlanishida jismoniy yoki ruhiy buzilishlari boʼlgan bolalarni ham 

maktabgacha taʼlim tashkilotlariga qamrab olish koʼlamini oshirishdan maqsad 

ularni ijtimoiy muhofazasi, taʼlim olishi, jamiyatimizga qoʼshish, mavjud 

nuqsonlarni bartaraf  etish, korreksiyalash, kompensasiya qilish bilan bir qatorda 

bilim koʼnikmalarga ega qilishdan iboratdir. Rivojlanishida jismoniy yoki ruhiy 

buzilishlari boʼlgan bolalarni har tomonlama qoʼllab-quvvatlash, yordam berish, 

ularni oʼz vaqtida ixtisoslashtirilgan maktabgacha taʼlim tashkilotlariga jalb qilish, 

maktabgacha taʼlim olishiga, shuningdek, ularni tarbiyalash va reabilitatsiya qilish 

asosiy vazifalardan biridir. 

Davlat ixtisoslashtirilgan maktabgacha taʼlim tashkilotlari taʼlim-tarbiya 

berish, korreksiyalash va davolash-sogʼlomlashtirish muassasalari hisoblanadi 

hamda jismoniy yoki psixik rivojlanishida turli nuqsonlari boʼlgan bolalarning 

taʼlim olishda va ularni bilish imkoniyatlariga muvofiq tarbiyalashda, ularning 

jamiyatga moslashuvi va integratsiyalashuvida koʼmaklashish, shuningdek ijtimoiy 

yordamga muhtoj oilalarga farzandlarini tarbiyalash va ularga taʼlim berishda 

yordam koʼrsatish maqsadida tashkil etilgan. 

Ixtisoslashtirilgan maktabgacha taʼlim va qoʼshma turdagi maktabgacha 

ta’lim tashkilotlarining maqsadlari quyidagilardan iborat: 

- bolaning taʼlim olishga boʼlgan huquqi amalga oshirilishini 

taʼminlash; 

- bolalarni oʼqitish va tarbiyalash, jamiyatga moslashtirish, shuningdek, 

rivojlanishidagi nuqsonlarni korreksiyalash uchun qulay shart-sharoitlar yaratish; 

- bolalarning yosh va oʼziga xos imkoniyatlariga, qobiliyatlari va 

ehtiyojlariga muvofiq ularning jismoniy, aqliy va maʼnaviy kamol topishini 

taʼminlash; 

- bolaning shaxsini shakllantirish, uning ijodiy qobiliyatlarini 

rivojlantirish, uning ijtimoiy tajriba orttirishini taʼminlash. 

Ixtisoslashtirilgan maktabgacha taʼlim va qoʼshma turdagi maktabgacha 

talim tashkilotlarining vazifalari quyidagilardan iborat: 

- Ilk va maktabgacha yoshdagi bolalar rivojlanishiga qoʼyiladigan 

davlat talablariga, shuningdek, ular asosida ishlab chiqilgan taʼlim-tarbiya va 

korreksion ishlarni tashkil etish dasturlariga muvofiq tarbiyalanuvchilarga taʼlim-

tarbiya va korreksiya-pedagogik yordam berilishini taʼminlash; 

- bolalarda Vatanga muhabbat, oilaga hurmat bilan munosabatda 

boʼlish, milliy qadriyatlar va urf-odatlarga hurmat, oʼziga va atrof-muhitga ongli 

munosabatda boʼlish ruhida tarbiyalash; 

- tibbiy abilitatsiya va reabilitatsiya oʼtkazish, bolalar rivojlanishidagi 

nuqsonlarni kompensatsiya va korreksiya qilish; 

- bolalarga sifatli maktabgacha taʼlim va tarbiya olish imkonini 

beradigan shart-sharoitlar yaratish; 

- bolalarning ijtimoiy moslashuvchanligini hamda taʼlim va tarbiya 

olishni davom ettirishga tayyorligini taʼminlash; 

- bolalarni umumtaʼlim muassasalarida oʼqishga tayyorlash; 

XULOSA 

Rivojlanishida jismoniy yoki ruhiy buzilishlari boʼlgan bolalarni 

maktabgacha taʼlim tashkilotlariga qamrab olish koʼlamini oshirishning muhim 

omili nafaqat keng qamrovli tarbiya, balki maxsus taʼlimning ajralmas tizimi 

tamoyiliga psixologik va pedagogik taʼsirni tashkil etish, jamiyatimizda oʼz oʼrniga 

ega boʼlish, mavjud nuqonlarini bartaraf etish, korreksiyalash, kompensasiya qilish 

bilan bir qatorda bilim koʼnikma va malakalarga ega qilish, shu bilan birga, 

maʼlum koʼnikmalar, qobiliyatlar, feʼl - atvor xususiyatlari bilan birga bolaning 

atrofdagi tegdoshlari bilan doʼstona aloqalari va munosabatlari yaxshilash, 

mustaqil harakat faoliyatlari majmuasini qayta tiklaydigan shaxsning 

shakllanishidir. Ushbu maktabgacha taʼlim tashkilotlarini kelajakda rivojlanishida 

jismoniy yoki ruhiy buzilishlari boʼlgan bolalarga mustaqil hayotda oʼz oʼrnini 

topib ketishga juda katta yordam bermoqda. 

